
Hurmatli ota-ona yoki vasiy:
HIV va AIDS amerikaliklar duch kelgan eng jiddiy sog‘liq muammolaridan biridir. Tibbiyotdagi yutuqlar endi HIV bilan kasallangan odamlarga uzoq va sog‘lom hayot kechirishga imkon beradi, ammo hali ham davosi topilgani yo‘q. Sog‘liqni saqlash ta’limi talabalarga sog‘lom tanlov qilishni hamda o‘zlarini va boshqalarni himoya qilishni o‘rganishda muhim rol o‘ynaydi.
New York State Education Department (Nyu-York Davlat ta’lim boshqarmasi) talabalar uchun HIV haqida o‘qishlar o‘tkazishni talab qiladi. Bu yil farzandingiz O‘sib ulg‘ayish va xavfsiz bo‘lish (“Growing Up and Staying Safe”) (Voyaga yetish va xavfsiz bo‘lish) deb nomlangan dastur bo‘yicha darslarga qatnaydi. Darslar tibbiy jihatdan to‘g‘ri, inklyuziv va yoshga mos keladi. Nyu-York shahridagi davlat maktablari ularni sog‘liqni saqlash mutaxassislari, jamoat yetakchilari, ota-onalar, o‘qituvchilar va talabalar bilan birgalikda ishlab chiqdilar. 
O‘rta ta’lim maktabida talabalar quyidagilarni o‘rganadilar: 
· HIV immunitet tizimiga qanday ta’sir qilishi, 
· sog‘lom munosabatlarning xususiyatlari, va 
· ota-onalar yoki tarbiyachilar bilan muloqot qilishning ahamiyati. 
Oliy ta’lim maktabida talabalar quyidagilarni o‘rganadilar: 
· HIV bilan kasallanish xavfini tug‘diradigan xatti-harakatlarning oldini olish yo‘llari, 
· rozilikning ahamiyati, va
· sog‘liqni saqlash xizmatlaridan hozir va butun hayoti davomida qanday foydalanish mumkin.
Iltimos, darslar haqida ko‘proq ma’lumotga ega bo‘lish uchun ilova qilingan sinf darajari haqida umumiy ma’lumot(lar)ni ham ko‘rib chiqing. 
Siz farzandingizni HIV ning oldini olish usullari haqida o‘rgatadigan ba’zi darslardan ozod etishga haqlisiz. Farzandingiz darslardan ozod etilishini istasangiz, menga quyidagi mazmundagi xat yozishingiz kerak:
· Farzandingiz HIV ning oldini olish usullari haqidagi dars paytida sinfda bo‘lmasligi kerak; va
· Siz farzandingizga HIV ning oldini olish to‘g‘risida uyda o‘rgatasiz.
Ota-onalar, vasiylar va maktablarning umumiy maqsadi: biz barcha yoshdagi o‘quvchilar hayotlarining barcha jabhalarida sog‘lom bo‘lishlarini xohlaymiz. Biz farzandingizga oilangizning eʼtiqodlari va qadriyatlariga mos keladigan sog‘lom xulq-atvorni o‘rgatishda ota-ona/vasiy sifatidagi rolingizni hurmat qilamiz. Farzandingiz bilan salomatlik darsida nimani o‘rganayotganini muhokama qilishingizni va o‘quv dasturi haqida ko‘proq ma’lumotga ega bo‘lish uchun farzandingizning o‘qituvchisi, ota-onalar koordinatori yoki men bilan gaplashishingiznitavsiya qilamiz. Agar sizda biron bir savol bo‘lsa, iltimos, men bilan bog‘laning [Phone Number]. 

